
4-10 YU�UN ENERO
K�USITIK K�UPIL SBA TA VIVLIA � LE-
VITIKO 18, 19
«Mu me jpastik li k�usi toj ibalik
sbae»
w19.06 paj. 28 par. 1
Mu me slo�lautik li jtos spets� Satanase
K�alal laj xa ox yal Jeova li k�usitik tspasik
li jyanlumetike, xi to laj yalbe li j-israeleti-
ke: «Mu me xapasic jech chac c�u cha�al
tspasic li canaanetic ti bu chaquic�oxuc
batele [...]. Li banamil bu nacalique boli-
ben o yu�unic. Ta jchapan ta sventa ti jech
tspasique». Li ch�ul Dios Jeovae toj ibal
sba laj yil li k�usitik tspas li jkanaanetike,
ja� yu�un xi laj yalbe li j-israeletike: «Li ba-
namil bu nacalique boliben o yu�unic» (Le
18:3, 25).

w17.02 paj. 20 par. 13
Ja� tsbeiltas steklumal li Jeovae
13 Li ajvaliletik ta yan lume ja� no�ox la spat
yo�ontonik li ta sp�ijil krixchanoetik ti oy
no�ox spajebe. Jech k�ucha�al li�e, li krix-
chanoetik xchi�uk li ajvaliletik ta Kanaane
toj chopol tajek li k�usitik tspasike. Chchi�i-
nik ta vayel yuts� yalalik, chchi�inik ta vayel
xchi�ilik ta vinikal o ta antsil xchi�uk chchi�-
inik chonbolometik. Jech xtok chich�ik ta
muk� jeche� diosetik xchi�uk chchik�ik ya-
lab xnich�nabik sventa smoton sdiosik (Le
18:6, 21-25). Jech noxtok li ajvaliletik ta
Babilonia xchi�uk ta Ejiptoe mu jechuk
smantalik ta sventa ti sakikuk jech k�u-
cha�al li steklumal Diose (Nu 19:13). ¡Toj
jelel stalelalik li jbeiltasvanejetik yu�un li
steklumal Diose! Yu�un tstijbeik yo�onton

krixchanoetik sventa xich�ik ta muk� Dios
ti k�u yelan lek ta pasele, ti sakuk xkux-
lejalike xchi�uk ti mu xmulivajike. Taje ja�
chak� ta ilel ti ja� Jeova tsbeiltas li steklu-
male.

w14 1/7 paj. 7 par. 2
¿K�usi tspas Dios ta sventa li choplejale?
Pe, ¿k�usi chk�ot ta stojolalik li buch�utik
jp�el mu sk�an sjel stalelalik ti ja� no�ox ba-
tem ta yo�ontonik spasel li choplejale? Xi
jamal chal li Vivliae: «Yu�un li boch�otic
tuc� yo�ntonique te chnaquiic o ta bana-
mil; li boch�otic lequique j�ech�el te oyic o»,
pe li buch�utik chopolike ta «xich�ic nutsel
loq�uel; [...] ta xich�ic bulel loq�uel» ta Ba-
lumil (Pr 2:21, 22). Ta melel chlaj sk�oplal
li k�usitik tsokesutike xchi�uk ch-ayan le-
kilal. K�alal mi k�ot xa�ox ta pasel taje, li
jch�unej mantal krixchanoetike ta k�unk�un
chkolik lok�el li ta mulil ti mosoinbilike (Ro
6:17, 18; 8:21).

Jsa�tik lek li k�usitik k�upil sba ta Vi-
vliae
w06 15/6 paj. 22 par. 11
«¡Toj ech� xa no�ox jk�anoj li amantale!»
11 Ti k�uxi chak� ta ilel Dios ti oy ta yo�onton
li steklumale ja� ti chal ta Smantal Moises
ti xu� xk�uxk�ulajike. Laj yalbe j-israeletik
ti ak�o yak� k�uxk�ulajikuk li buch�utik abol
no�ox sbaike. Ch-albatik ti k�alal tsta yorail
tsobbeik sat li k�usi sts�unojike mu stak�
sut stsobik li k�usi kom yu�unike o stsobik
skotol li k�usi oy ta sti�il yosilike. Li k�uxk�u-
lajele ja� tstabeik sbalil li buch�utik abol
sbaike, li jyanlumetik ti te xchi�ukik ta na-
kleje, li ololetik ti chamem stotike xchi�uk

Ti bu laj yich’ lok�esel li stak�obiltak li ta Jkuxlejaltik xchi�uk
Kabteltik sventa Dios, programa xchi�uk bu chijts�ibaj

li antsetik ti chamem smalalike. Pe sk�an
ono�ox x-abtejik un, pe koliyal taje chkol-
taatik sventa mu xbat sk�anik limoxna (Le
19:9, 10; Dt 24:19-22; Sl 37:25).

11-17 YU�UN ENERO
K�USITIK K�UPIL SBA TA VIVLIA � LE-
VITIKO 20, 21
«Chch�ak lok�el steklumal li Jeovae»
w04 15/10 paj. 11 par. 12
¿Mi chajelav van li ta paraisoe?
12 Tsots sk�oplal sk�an jtsaktik ta venta li
k�usi laj yalbe j-israeletik li Jeovae, xi laj
yalbee: «Sk�an xavak� ta akuxlejalik sko-
tol li mantaletik ti yakal chkalboxuk avie
sventa xu� xatsatsubik xchi�uk xbat avu�-
uninik li balumile» (Dt 11:8). Ja� chalbe
sk�oplal ek li ta Levitiko 20:22 xchi�uk 24:
«Sk�an me xach�unik skotol li mantaletik
xchi�uk skotol li k�usitik chapanbil ku�une
xchi�uk ak�o ta akuxlejalik sventa mu xe-
taoxuk lok�el li balumil ti bu chkik�oxuk
batel ta nakleje. Ja� yu�un, xi laj kalboxuke:
‹Ja� chavu�uninbeik li yosilike, vo�on chkak�-
boxuk sventa xavu�uninik li balumil ti bu
oy lek leche xchi�uk pome›». Sventa xk�o-
tik li ta Albil Balumile, persa sk�an lek xil
sbaik xchi�uk li Jeovae, pe ta skoj ti mu�-
yuk la xch�unik mantale, li Diose laj yak�
ti ak�o tsalatikuk yu�un li jbabiloniaetike
xchi�uk ti ak�o xchukatik batele.

it-1 paj. 1119 par. 5
Rextoil
Ja� li k�usi ch-iktabat komel yu�un stot
sme�ike, te smakojbe sk�oplal li k�usi no-
pem xa�iike xchi�uk li stalelalike. Li ta jp�el
k�op ta ebreo ti nopolik no�ox chich� tune-
sel najal xie, ja� sk�an xal li k�usi ch-iktabat

ta xrexto jun krixchanoe (Nu 26:55; Ese
46:18). Li jp�el k�op yarasch xie, bak�intike
ja� sk�an xal k�alal oy buch�u chkom ta xk�e-
xol junuk krixchanoe o chrextoin komel li
k�usi oy yu�une (Je 15:3; Le 20:24). K�alal
chalbe sk�oplal sventa pask�ope, ja� sk�an
xal tspojbe o chich�be (Dt 2:12; 31:3). Li
jp�el k�op ta griego «rextoil» xie, te snitoj-
be sba sk�oplal kleros ti xi smelolal ta
orijinale: «Suerte», va�un «jmoj li tunku-
tik» xchi�uk ta slajebe «rextoil» (Mt 27:35;
Ech 1:17; 26:18).
it-2 paj. 579 par. 5
Mutetik
K�alal ech� li nojelal ta vo�e, li Noe laj yak�
ta matanal li k�usitik kuxajtik ti chvilik, ti
mu�yuk ibalik sbae xchi�uk li yan chonbolo-
metike (Je 8:18-20). Te albatik yu�un Dios
ti xu� xa sti�ik li mutetike ja� no�ox venta mi
mu stibeik li xch�ich�ele (Je 9:1-4; ko�oltaso
xchi�uk Levitiko 7:26 xchi�uk 17:13). Li va�
k�ak�ale, albatik yu�un Dios k�uxi xu� smel-
tsanik li mutetik sventa ch�ambil xk�ot li ta
matanale (Le 11:13-19, 46, 47; 20:25; Dt
14:11-20). Li ta Vivliae mu�yuk to�ox chal
k�usi mutal ti stak� sti�ike ja� to k�alaluk lik li
Smantal Moisese. Jech xtok, mu�yuk to�ox
chal k�usi mutal ti «ibalik sbae», ja� xkal-
tik, ti mu stak� xich� ak�el ta matanale,
taje te tsakal sk�oplal li mutetik ti tstibeik
sbek�tal yan chonbolometike (k�elo ABUBI-
LLA). Pe ja�o te laj sk�oplal li ta ach� tratoe,
jech k�ucha�al laj yak�be yil ta xvayich Pe-
dro li Diose (Ech 10:9-15).

Jsa�tik lek li k�usitik k�upil sba ta Vi-
vliae
it-1 paj. 562, par. 1
Yayijesel
Li ta smantal Diose chal ti mu stak� sboj

sba jun krixchano mi oy buch�u cham yu�-
une (Le 19:28; 21:5; Dt 14:1). ¿K�u yu�un
mu stak� syayijes sba stukik li j-israeleti-
ke? Yu�un ja� to�ox xch�ul teklumal li Jeovae
(Dt 14:2). Li krixchanoetik ti tsyayijes
sbaik k�alal oy buch�u chcham yu�unike, ja�
jech chak�ik ta ilel ti k�ux tajek cha�ike. Pe
li steklumal Diose mu stak� jech spasik,
yu�un sna�ojik k�u yelan oy li animaetike
xchi�uk ti xu� xcha�kuxiik tale (Da 12:13;
Ebr 11:19). ¿K�usi to yan srasonal? Yu�un
ja� jech chich�ik ta muk� li Jpasvanej yu�u-
nik ti ja� li Jeovae.

18-24 YU�UN ENERO
K�USITIK K�UPIL SBA TA VIVLIA � LE-
VITIKO 22, 23
«¿K�usi sk�an xal li k�inetik tspasik
to�ox li j-israeletike?»
it-1 paj. 934 par. 6
Sk�inal Pan ti Mu�yuk Slevaduraile
Li sba k�ak�al Sk�inal Pan ti Mu�yuk Sleva-
duraile tsots tajek sk�oplal jech k�ucha�al
li sk�ak�alil savadoe. Li ta xchibal k�ak�al
ta 16 yu�un Nisane li mero bankilal pa-
lee ch-ich�bat batel jchuk sevada ti ja�
ba�yel chlok� li ta Palestinae. K�alal mu�-
yuk to chlik li k�ine, mu xu� slajesik li ach�
sat ts�unobile, li pane xchi�uk li bakubtas-
bil sat ts�unobil ti ba�yel chlok�e. Li palee
tsye�ilanbe ta yeloval Jeova li jchuk seva-
da k�alal ja�o chchik�be ta smotone, li jkot
ch�iom vakax ti jun to jabil yich�oje jmoj
chak� xchi�uk arina ti lek nin ti kapbil ta
aseitee (Le 23:6-14). Ch�abal to�ox sman-
talil ti k�u yelan xu� xchik�ik li matanaletik
taje, jech k�ucha�al la spasik ta mas jelavel
li paleetike. Ma�uk no�ox xu� xak�ik matana-
letik li buch�utik te nakalik ta Israele, yu�un

xu� xak�ik matanaletik li yan krixchanoetik,
uts� alaliletik ti oy yosilik ta Israel sventa
stojik ta vokol ek li ta k�in taje (Eks 23:19;
Dt 26:1, 2; k�elo PRIMICIAS).
Li k�usi sk�an xale. Sventa slajesik pan ti
ch�abal slevadurail li va� k�ak�ale, li j-israe-
letike ja� jech sk�an spasik k�ucha�al albatik
yu�un Moises jech k�ucha�al chal li ta Ekso-
do 12:14 k�alal ta 20 xchi�uk tsots sk�oplal
sk�an xch�unik li mantal li�e (versikulo 19):
«Vukub k�ak�al sk�an mu xavak�beik sleva-
durail li avots�bil arinaik ta anaike». Li ta
Deuteronomio 16:3 li pan ti mu�yuk sle-
vaduraile ja� ono�ox chalbe sk�oplal, «pan
sventa vokolil». Taje ja� tsvulesbat ta sjo-
lik jujun jabil j-israeletik ti sujom xa lok�ik
tal ta yosilal Ejiptoe (k�alal mu�yuk xa xak�
yorail xak�beik slevadurail li spanike [Eks
12:34]). Xchi�uk ja� tsvulesbat-o ta sjolik
k�alal chil to�ox svokolik xchi�uk mosoin-
bilik to�ox te ta Ejiptoe, yu�un xi ono�ox
albilik yu�un li Jeovae: «Ti k�u sjalil kuxu-
lote jechuk xapas sventa xavules ta ajol
ti k�usi ora lalok� tal ta yosilal Ejiptoe».
Li oxib velta ta jabil muk�tik k�in tspasik
to�ox li j-israeletike, ja� svulesobil ta sjolik
ti koltaatik yu�un Jeova li ta mosoinel li ta
Ejiptoe (Dt 16:16).
it-2 paj. 631 par. 1
Pentekostes
Li sba sat trigoe mu xko�olaj k�u yelan
chich� tunesel li sba sat sevadae. Chich�
lakanel chavok� ta lajunvok� efa xnich ari-
na (4.4 l) kapbil ta levadura sventa xich�
pasel ta chap�ej pan. Li pan taje xu� te
spas ta snaik ta jujuntal ti chk�ot ta ma-
tanale (Le 23:17). Te kapal chich� chik�el
xchi�uk li yan matanaletik sventa mulile
xchi�uk chich� ak�el chak�ot ch�iom chij ta
sventa li jun o�ontonale. Li palee tstsak li

pane, tskajan tal li xtuch�ulil ch�iom chije,
va�un tsye�ilan ta stojolal Jeova ti ja� sk�an
xal ti ja� xa yu�un li matanale. Mi laj xa ox
yak�be Jeova li matanale, li palee xu� xa
slajesik li matanal sventa jun o�ontonale
(Le 23:18-20).

w14 15/5 paj. 28 par. 11
¿Mi yakal chaxanav xchi�uk li s-organisa-
sion Jeovae?
11 Li s-organisasion Jeovae chak� ta ilel
ti lek chil k�alal chalbutik ti sk�an jch�un-
tik li tojobtasel laj yak� jtakbol Pabloe:
«Ac�o jnoptic c�u x�elan tsc�an chcalbe jba-
tic, yu�un jech co�ol ac�o c�uxubinvancutic
xchi�uc co�ol ac�o jpastic c�usitic lec. Mu
me xijpaj ti ta jtsobilan jbatic ta ya�yel
sc�op Diose. Mu me jchantic jech chac c�u
cha�al ti oy jayibuc nopen xa xa�yic jeche.
Tsc�an ac�o jtsatsubtasbe jba co�ntontic,
ac�o cac�tic persa, yu�un po�ot xa chcha�tal
li Cajvaltique» (Ebr 10:24, 25). Li k�ine-
tik jujun jabil xchi�uk li yantik tsobajeletik
tspasik sventa ko�ol xich�ik ta muk� Dios li
j-israeletike ja� tsatsubtasatik-o ta mantal.
Jech k�ucha�al li k�in Yaxnaetik tspasik ta
sk�ak�alil Nehemiase ja� sventa oyuk muyu-
bajel (Eks 23:15, 16; Ne 8:9-18). Ta me
jtabetik sbalil ek li jtsobajeltike xchi�uk li
muk�ta tsobajeletike. Kak�tik persa jtabetik
sbalil li tsobajeletik taje, sventa lekuk oyu-
tikuk ta mantal xchi�uk ti xijmuyubaje (Tit
2:2).

Jsa�tik lek li k�usitik k�upil sba ta Vi-
vliae
w19.02 paj. 2 par. 3
Tuk�uk me ko�ontontik
3 ¿K�usi sk�an xal ti tuk� ko�ontontike? Ja�
k�alal jk�anojtik tajek li Jeova, ti chkich�tik-o

ta muk�e xchi�uk ti ja� ta jpastik skotol
ora li k�usi lek chile. Li cha�p�el k�op ta
Ebreo «stuk�il o�ontonal» xi ta Vivliae ja�
chalbe sk�oplal li k�usi lek ts�akale, ti sjunu-
luke o ti ven leke. Kalbetik junuk sk�elobil,
k�alal chak�beik smoton Jeova li j-israele-
tike, sk�an ja� st�ujik li chonbolom ti mu�yuk
ipe, yu�un ja� jech chal li Mantale (Le 22:
21, 22). Li yajtuneltak Dios ta vo�nee mu
xu� xak�ik jkotuk chonbolom ti koxoe, ti
ch�abal jun xchikine, ti ch�abal jp�ej sbek�
sate o ti ipe. Li Jeovae tsots sk�oplal laj yil
ti ja�uk x-ak�bat ta smoton jkot chonbolom
ti mu�yuk ipe xchi�uk ti skotlejuke (Mal 1:
6-9). ¿K�u van yu�un tsk�an Jeova ti ts�aka-
luk lek li k�usi chkak�betike? Kalbetik yan
sk�elobil yo� xka�ibetik smelolale. K�alal ta
jmantik jp�ejuk sat te�e, ma�uk ta jt�ujtik ti
bu jomajtik xae o ti bu jxet� xa no�oxe.
Yu�un ja� ta jsa�tik ti bu sp�ejel toe xchi�uk
ti bu ven leke. Veno, ja� jechtik xko�olaj
li k�usi tsk�anbutik Jeovae, yu�un tsk�an ti
ts�akaluk lek jk�antike xchi�uk ti tuk�uk-o
xkak� jbatik ta stojolale.

25-31 YU�UN ENERO
K�USITIK K�UPIL SBA TA VIVLIA � LE-
VITIKO 24, 25
«Li Sjabilal Kolebale xchi�uk li kolebal
ta jelavele»
w19. 12 paj. 8, 9 par. 3
¡Chak� jkolebaltik li Jeovae!
¿K�usi xu� skoltautik sventa xka�ibetik lek
smelolal li kolebal laj yalbe sk�oplal Je-
suse? Ja� mi la jk�elbetik lek sk�oplal li
k�usi albatik yu�un Dios ti ak�o spasik li
j-israeletik li ta Sjabilal Kolebale. Xi laj
yale: «Ta slajunebal yoxvinic (50) jabile



ja� ch�ul jabil chc�ot avu�unic. Ja� Sjabilal
Colem Chcom Scotol [o Sjabilal Kolebal],
ja� yorail xu� chataic ti c�u ono�ox x�elan
oyoxuc jujunoxuque. Xchi�uc ja�o yorail xu�
chavalic ti colem chcom scotol li jnaclu-
metic te ta avosilalique». Albatik xtok ti
xu� xich�ik sutel li yosilike xchi�uk ti sutik
batel xchi�uk yuts� yalalike (k�elo Leviti-
ko 25:8-12). Li ta xchanobil ech�e, te laj
kiltik ti ep la stabeik sbalil j-israeletik k�a-
lal la xchabiik li savadoe. Kalbetik sk�oplal
xtok k�usi lek la staik li ta Sjabilal Kole-
bale. Jnopbetik sk�oplal li�e: mi oy junuk
j-israel ti tstik� sba ta ilil xchi�uk ti persa
sk�an xchon jsepuk yosil sventa xtoj li yile,
chich� sutesbel li ta Sjabilal Kolebal sventa
oyuk k�usi xak�be ta xrexto li xnich�nabta-
ke. Jnoptik xtok ti oy jun j-israel ti chil
svokol ta tak�ine, ja� yu�un sk�an xchon ba-
tel xnich�on ta mosoil sventa xtoj li yile o
ti ja� xbat ta mosoil li stuke. Mi jech k�ot
ta stojolale, li ta Sjabilal Kolebale, xu� sut
batel xchi�uk yuts� yalal li buch�u batem
ta mosoile. Li k�usi la xchapan Diose ja�
chvulesbat-o ta sjolik li buch�utik batemik
ta mosoinel ti ta ono�ox xkolik jun k�ak�a-
le. Taje ja� chak� ta ilel ti k�ux tajek ta
yo�onton yajtuneltak li Jeovae.

it-1 paj. 1120 par. 3
Rextoil
Li yosilike mu xu� xchonik-o, yu�un skomon
osilik xchi�uk li yuts� yalalike. Sventa sna�-
ik k�uxi stojol chchonik ech�el li yosilike,
sk�an stsakik ta venta k�u to sjalil sk�an li
sjabilal kolebale. Ta xich� sutel li yosilike,
yan mi ba�yel xa ono�ox la xcha�man sutel
li yajvale, mu�yuk xa me chich� sutel xk�e-
xol stak�in li ta Sjabilal Kolebale (Le 25:
13, 15, 23, 24). Taje te smakojbe sk�oplal
li yosilik o li snaik ti mu�yuk makajtik ta

muroetike, yu�un ja� ono�ox snitomal li yo-
silike. Li jp�ej na ti joyol ta muroe k�ajomal
no�ox jun jabil xu� xich� chonel, li jabil taje
ja�o te chlik yich� chapel k�alal ja�o mi laj
yich� chonele, va�un li buch�u la smane ja�
xa yu�un-o chk�ot li va� jabile. Yan li yosil
jlevietik ti bu nakajtike jelel, yu�un mu stak�
xchonik-o ta skoj ti ch�abal yich�oj xrextoi-
ke (Le 25:29-34).

it-2 paj. 149 par. 2
Sjabilal Kolebal
K�alal chch�unik li mantal ta sventa Sjabilal
Kolebale chkoltaatik li j-israeletik sventa
mu jechuk xk�ot ta stojolalik jech k�ucha�al
li jteklumetik avie, oy junantik ti solel po-
vreik ta mase, yantik xtoke, jk�ulejik tajek.
Pe li ta Sjabilal Kolebale tstabeik sbalil
skotol li j-israeletike, yu�un mu�yuk xa bu-
ch�u chkom ta povreal. Yu�un skotolik xu�
skolta sbaik li ta k�usitik xtojobik spasele.
Koliyal li sbendision Jeovae oy no�ox k�usi
slajesik xchi�uk xu� staik lekil chanubtasel.
Mi jech-o chch�unik mantale tstabeik sba-
lil li jun ajvalil ti ja� no�ox xu� xak� li Jeovae
(Is 33:22).

Jsa�tik lek li k�usitik k�upil sba ta Vi-
vliae
w09 1/9 paj. 22 par. 4
¿Mi lek ti jpak jk�oplaltike?
Li ta Smantal Moisese chal ti mi oy bu-
ch�u la syayijes jun krixchanoe, ch-ak�bat
tsots kastigo. Mu stak� spak sk�oplal stuk li
buch�u yayijem kome, yu�un ja� oy ta sbaik
xchapanel li jchapanvanejetike. Jech xtok,
ja� sventa tuk�uk xich� chapanel li yantike
xchi�uk ti jechuk xich� chapanel k�ucha�al
sta-oe. Ma�uk no�ox taje, yu�un ep to k�usi
smakoj.

1-7 YU�UN FEVRERO
K�USITIK K�UPIL SBA TA VIVLIA � LE-
VITIKO 26, 27
«¿K�usi sk�an jpas sventa xak�bun
bendision li Jeovae?»
w08 15/4 paj. 4 par. 8
Jtentik komel li k�usitik mu�yuk stue
8 ¿K�uxi xu� chk�ataj ta dios li k�ulejale? Xi
jko�oltastike. Jnopbetik sk�oplal jp�ejuk ton
ti lek muk�-muk� ti oy buch�u la sta ta
yosilal vo�neal Israele. Taje xu� xtun sven-
ta spasobil muro o sva�anobil jp�ejuk na.
Pe mi chich� va�anel sventa chich� ich�el ta
muk�e o ti «[tskejan] sbaic ta stojol[e]»,
ja� me tsp�osi-o yokik li slumal Jeovae (Le
26:1). Ja� jech ek, li tak�ine toj jtunel li
avie. Chtun sventa chijkuxiutik, xchi�uk xu�
lek jtunestik sventa spasbel yabtel Jeova
(Ekl 7:12; Lu 16:9). Pe mi ja� chjelav sk�o-
plal ku�untik ti ja� ts�akal to chkak�tik li
yabtel Jeovae, xu� xk�ot ta jdiostik (k�elo
1 Timoteo 6:9, 10). Li ta balumil avie, li
krixchanoetike ja� ba�yel chak� ta xkuxleja-
lik li sa�el k�ulejale. Ja� yu�un cha�a, sk�an me
xkak�betik yipal sventa oyuk no�ox smelo-
lal jtsaktik ta muk� li tak�ine (1Ti 6:17-19).

it-2 paj. 1096 par. 8
Xi�tael
Ta skoj ti k�u yelan la skolta xchi�uk la stu-
nes Moises li Jeovae, ja� tijbat-o yo�onton
li j-israeletik sventa xich�ik ta muk� li Moi-
sese (heb. moh·rá�). (Dt 34:10, 12; Eks
19:9). Li buch�utik tsots xch�unel yo�onto-
nike laj yich�beik ta muk� li yabtel Moisese
xchi�uk laj yak�ik venta ti chk�oponat yu�un
li Jeovae. Li j-israeletik xtoke la stsa-
kik ta muk� li xch�ulna Jeovae (Le 19:30;
26:2). Taje ja� sk�an xal ti sk�an lek stalela-

lik k�alal mi bat yich�ik ta muk� Jeova li ta
xch�ulnae.
w91 1/3 paj. 17 par. 10
Li «jun o�ontonal yu�un» Diose xchabi
avo�ontonik
10 Xi laj yalbe jteklum Israel li Jeovae: «Mi
jech-o chavak� ta avo�ontonik li k�usi ka-
loje, mi chach�unik li mantaletik ku�une
xchi�uk mi chavak� ta akuxlejalike, chkak�
taluk lek vo� k�alal ja�o yoraile, li balu-
mile lek chak� li k�usitik te chich� ts�unele
xchi�uk chak� sat li te�etik ta osiltike. Jun
no�ox avo�ontonik ku�un li ta lume, jun
avo�onton chavayik, yu�un mu�yuk buch�u
tsibtasoxuk. Ta jtup�be sk�oplal ta alumalik
li simaron jti�vanej chonbolometike xchi�uk
mu�yuk chtal avich�ik milel ta espada li ta
alumalike. Te ta jchi�inoxuk ta xanbal xchi�-
uk vo�on chik�ot ta Adiosik, yan li vo�oxuke
chak�otik ta jteklumal (Le 26:3, 4, 6, 12).
Li jteklum Israele xu� staik jun o�ontonal
k�alal chchabiatik yu�un Jeova ta yajkon-
traik, ch-ak�bat k�usi chtun yu�unik xchi�uk
k�alal lek xil sbaik xchi�uke (Sl 119:165).

Jsa�tik lek li k�usitik k�upil sba ta Vi-
vliae
it-2 paj. 657 par. 5
Chamel
Ta skoj ti mu�yuk xch�unbeik smantal
Diose. Li jteklum Israele albatik ta ja-
mal yu�un Jeova ti mi mu�yuk xch�unbeik li
smantale ta la x-ak�batik kastigo (Le 26:
14-16, 23-25; Dt 28:15, 21, 22). Ti mu�-
yuk k�usi k�ux ip chka�itike xchi�uk ti lek
oyutik ta mantale, li Vivliae chal ti ja� la
sbendision Jeovae (Dt 7:12, 15; Sl 103:
1-3; Pr 3:1, 2, 7, 8; 4:21, 22; Ap 21:1-4).
Pe li chameletike ja� ta skoj ti jkuchojtik
li mulile (Eks 15:26; Dt 28:58-61; Is 53:

4, 5; Mt 9:2-6, 12; Jn 5:14). Melel ono�ox
li Jeovae laj yak� ti oyuk k�usi xk�ot ta sto-
jolal li Miriam, Usias, Gueasi ti ipajik ta
leprae (Nu 12:10; 2Kr 26:16-21; 2Re 5:25-
27). Pe ep ta veltae k�alal oy k�usi tsnupta-
nike o ti ch-ipajike, ja� ta skoj ti chchanik
li k�usitik chopol tspasik li jteklumetik o
krixchanoetike. Yu�un ja� ta stsobbeik sat
xchi�uk chil-o svokolik ta skoj li k�usitik
chopol tspasike (Gal 6:7, 8). Ta skoj ti ja�
bat ta yo�ontonik li mulivajele, xi laj yalbe
sk�oplal li Pabloe: «Ak�bat spasik li k�usitik
ibal sba sventa mu�yuk xa ich�bil ta muk�
li sbek�talike [...] ja� yu�un ts�akal lek chich�-
beik stojol ta skoj li k�usi toj chopol la
spasike» (Ro 1:24-27).

8-14 YU�UN FEVRERO
K�USITIK K�UPIL SBA TA VIVLIA � NU-
MEROS 1, 2
«Lek chapal yu�un steklumal li
Jeovae»
w94 1/12 paj. 9 par. 4
Ti k�u yelan chkich� ta muk� li Jeovae
4 Ti lajuk kiltik bu smeltsanoj skarpanaik li
j-israeletik li ta takixokol balumile, ¿k�usi
van la jtatik ta ilel? Jtsop karpanaetik ti
lek cholajtik pasbile, te van nakalik oxib
miyon krixchanoetik o mas. Xch�akoj sbaik
ta oxch�ak nitilulal, li jujuvok�e te oyik ta
norte, ta sur, ta slok�eb k�ak�al xchi�uk ta
smaleb k�ak�al. Mi mas to nopol ta jk�eltik
batele, chkiltik yan chantsop karpanaetik
ti ja� te nakalik li snitilulal Levi. Li ta o�lol
karpanaetike oy jk�ol ti ch�akbil ta pok� ti
stuk no�ox jeche. Taje ja� «li ta karpana
sventa tsobobbaile», ja� xkaltik, li axibalna
ti ja� la sva�anik li j-israeletik ti lek xtojobi-
ke, yu�un jech la spasik k�ucha�al albatik

yu�un Jeovae (Nu 1:52, 53; 2:3, 10, 17, 18,
25; Eks 35:10).
it-1 paj. 403 par. 1
Karpana
Muk� tajek li skarpana j-israeletike. Ja�
603,550 viniketik ti chapalik lek ta pask�o-
pe, parte li antsetik, ololetik, mol me�eletik
xchi�uk li buch�utik ipike. Li 22 mil jlevietike
xchi�uk «jyanlumetik ti te xchi�ukik li j-is-
raeletike», ta skotolale oy van mas ta oxib
miyon krixchanoetik (Eks 12:38, 44; Nu 3:
21-34, 39). Mu xich� na�el lek bu la spas
skarpanaik li j-israeletike, yu�un mu�yuk bu
lek chich� albel sk�oplal. K�alal te la spas
skarpanaik ta yeloval Jeriko ta stenlejaltik
yu�un Moabe, chal ti «chlik ta Bet-Jesimot
k�alal to ta Abel-Sitim» (Nu 33:49).

Jsa�tik lek li k�usitik k�upil sba ta Vi-
vliae
it-1 paj. 1231 par. 5
Stsakel biil
Chich� tsakbel sbiik, snitilulalik xchi�uk bu
nakalik, pe ma�uk no�ox sventa xich� k�elel
jayvo� jnaklejetik oy. Yu�un oy to k�usitik
tsots sk�oplal smakoj jech k�ucha�al chal li
Vivliae, jech k�ucha�al stojel patan, li bu-
ch�utik chbatik ta pask�ope o k�alal chich�
t�ujel sventa chich�ik ak�bel yabtel ta tem-
plo li jlevietike.

15-21 YU�UN FEVRERO
K�USITIK K�UPIL SBA TA VIVLIA � NU-
MEROS 3, 4
«Li k�usi to�ox sbainojik jlevietike»
it-2 paj. 890 par. 1
Pale
Li trato ta mantale. K�alal te to�ox oyik

ta mosoil ta Ejipto li j-israeletike, li Jeova
laj xa ono�ox st�uj li ba nich�oniletik ta Is-
rael k�alaluk la slajes li sba nich�oniletik
ta Ejipto li ta slajunebal vokolile (Eks12:
29; Nu 3:13). Skotol li ba nich�oniletik
taje ja� yu�un Jeova xchi�uk ja� no�ox xu�
xtunik ta stojolal. Xu� ox van ja� tunik ta
paleal o sbainik sk�elel li bu ch�ule. Pe li
Jeovae mu jechuk la spas, ja� la stunes
li jlevietik sventa spasik li abtelal taje. Ja�
yu�un, laj yak� Jeova ti xkom ta xk�exolik
li sba nich�oniletik li ta 12 ta chop nitilu-
laletike. Li snitilulal Efrain, Manases ti ja�
xnich�nabtak li Josee ja� k�otik ta cha�-
tsop nitilulal k�alal laj yich�ik chapel li ba
nich�oniletik ti jun u sjabilalik o mas ti
ma�uk jlevietike, mas epik k�ucha�al li jle-
vi viniketike, 273 to xjelavik. Li Diose laj
yal ti xich�ik manel ta vo�ob siklo (11 do-
lar [E.U.A.] o 240 ta jtak�intik) ta jujun li
273 ba nich�oniletike, li tak�in taje ta xak�-
beik li Aaron xchi�uk li xnich�nabtake (Nu
3:11-16, 40-51). K�alal mu�yuk to�ox yaloj
jech Jeova ti xich� manel li ba nich�nabi-
letike, st�ujoj xa ono�ox viniketik li ta yuts�
yalal Aaron ti ja� li snitilulal jlevi sventa
xk�otik ta paleal ta Israele (Nu 1:1; 3:6-
10).
it-2 paj. 213 par. 9
Jlevietik
K�usitik sbainojik. Ta oxvo� uts� alaliletik li-
kem tal li jlevietike: Guerson (Guersom),
Koat xchi�uk Merari ti ja�ik xnich�nabtak
jlevie (Je 46:11; 1Kr 6:1, 16). Li jlevieti-
ke te no�ox ta sts�el axibalna la smeltsan
skarpanaik. Li yuts� yalal Aaron ti ja�ik li
jkoatetike te nakiik ta slok�eb k�ak�al ta ye-
loval axibalna, li yan jkoatetike te nakiik
ta sur, li jguersonetike ta smaleb k�ak�al
xchi�uk li jmerarietike ta norte ti te ono�ox

nopol ti bu oy li axibalnae (Nu 3:23, 29,
35, 38). «K�alal tstotsik xa batel xchi�uk
skarpanaik li j-israeletike, li Aaron xchi�-
uk xnich�nabtake ja�o ch-och syalesik li
kortina ti te jok�ol ta sts�el kaxae, va�un
ja� chpixik-o li xkaxail Mantale», li Bats�i
Lekil Ch�ul Kuartoe xchi�uk li yantik k�usi-
tik chtun li ta axibalnae. Li jkoatetike ja�
chich�ik batel li k�usitik chtune. Li jguerso-
netike ja� chich�ik batel li spok�altake, li
skortinaile xchi�uk li xch�ojonaltake (li ch�o-
jonetik taje ja� chtun li ta axibalnae). Li
Merarie ja� sbainojik xchabiel li ste�eltak
axibalnae, li sk�atlom te�altake, li yoyal-
take, li k�usi pechajtik ti jomajtik sate,
li estakaetik sventa karpanae xchi�uk li
xch�ojonaltake (li xch�ojonaltake ja� chtun
sventa yamak�iltak axibalna) (Nu 1:50,
51; 3:25, 26, 30, 31, 36, 37; 4:4-33; 7:
5-9).

it-2 paj. 214 par. 2
Jlevietik
Li ta sk�ak�alil Moisese li jlevietike ja� to
chich�ik ak�bel yabtelik k�alal yich�ojik
xa ox 30 jabile, ja� tskolta sbaik ta yi-
ch�el ech�el li karpanae xchi�uk li k�usitik
chtune (Nu 4:46-49). Junantike 25 to
sjabilalik k�alal chich� ak�bel yabtelike, pe
ma�uk chich�ik batel li axibalnae (Nu 8:
24). Li ta sk�ak�al ajvalil Davide, ta 20
jabil xa no�ox lik stsak yabtelik (ja� ta
skoj ti jutuk xa ox sk�an xich� va�anel li
temploe), yu�un mu�yuk xa ox bu chich�
jelilanbel yav li axibalnae. Pe ja� to chik-
taik k�usi sbainojik mi la staik 50 jabile
(Nu 8:25, 26; 1Kr 23:24-26; k�elo EDAD).
Sk�an lek xchanojikuk mantal li jlevietike
sventa xchanbeik xchi�uk xchanubtasik li
krixchanoetike (1Kr 15:27; 2Kr 5:12; 17:
7-9; Ne 8:7-9).

mwbr21.01-TZO 8



Jsa�tik lek li k�usitik k�upil sba ta Vi-
vliae
w06 1/8 paj. 23 par. 13
P�ijutik me mi ta jxi�tatik li Diose
13 Li Davide koltaat yu�un Jeova k�alal tsvul
tajek yo�ontone taje ja� koltaat-o sventa
xi�ta xchi�uk spat yo�onton ta stojolal (Sl
31:22-24). Ak�o mi jech, oy oxib velta ti
mu�yuk la xi�ta li Diose, taje laj yil-o svo-
kol. Ba�yele, ja�o k�alal laj yich� ich�el batel
Xkaxa Jeova ta Jerusalene. Yu�un li jlevie-
tike mu�yuk la xkuchik batel ta snekebik
jech k�ucha�al chal ta smantal Diose, yu�un
la xkuchik batel ta kareta. Li Usa ti ja�
tstij batel li karetae laj yik li Kaxa sven-
ta mu xlome. ¿K�usi k�ot ta pasel ta skoj
taje? Cham ta skoj ti mu�yuk la xch�unbe
smantal li Diose. Mu�yuk lek li k�usi la spas
Usae, pe ja� ta smul li David ti mu�yuk
xch�unbe smantal Diose. Ja� yu�un, li xi�tael
Diose ja� sk�an xal ti jch�unbetik skotol li
smantaltake (2Sa 6:2-9; Nu 4:15; 7:9).

22-28 YU�UN FEVRERO
K�USITIK K�UPIL SBA TA VIVLIA � NU-
MEROS 5, 6
«¿K�uxi xu� jchanbetik li jnasareoeti-
ke?»
it-2 paj. 467 par. 9-paj. 468 par. 1
Nasareo
Mi laj yak� ye ti chkuxi k�ucha�al jnasareo
ta stojolal Jeova li jun vinike, oy oxtos ti
k�usi mu stak� spase: 1) Mu stak� xuch�
k�usiuk poxal. Mu stak� xuch� pajal vino
mi ja�uk yan k�usitik poj ti pasbil ta yan
poxe. Jech xtok, mu me stak� xuch� jute-
buk k�usi pasbil ta ya�lel uva mi ja�uk stak�
slajes li uvae ak�o mi ja� to laj yich� tulel o

mi takijem xa. 2) Mu stak� slok� stsotsil
sjol. 3) Mu stak� spik junuk anima ak�o mi
ja� cham li stote, li sme�e, li yixlel o xvixe,
li sbankil o yits�ine (Nu 6:1-7).
Oy k�usi chak� ye spasel. «Mi laj yak� ye ti
chkuxi k�ucha�al jnasareo ta stojolal Jeova
li jun» vinike, ma�uk sventa ti x-ich�at ta
muk� yu�un li krixchanoetike mi ja�uk ti
lek xa x-ojtikinate. Yu�un xi chal li Man-
tale: «Ti jayib k�ak�al chtun ta jnasareoe
ch�ul-o chkom ta stojolal Jeova» (Nu 6:
2, 8; ko�oltaso xchi�uk Jenesis 49:26, ts�ib
ta yok vun).
Li k�usi chk�anbatik li jnasareoetike oy k�usi
tsots sk�oplal sk�an xal sventa yich�el ta
muk� Jeova. Jech k�ucha�al li mero banki-
lal pale ti tsots yabtel yich�oje mu stak�
spik animaetik ak�uk mi ja� yuts� yalal, jech
k�ucha�al tspasik li jnasareoetike. Li mero
bankilal pale xchi�uk li yan paleetike mu
stak� xuch�ik pox k�alal tspas yabtelike,
yu�un tsots sk�oplal li k�usi sbainojike (Le
10:8-11; 21:10, 11).
Jech xtok, li jun nasareoe (eb. nazir) sk�an
ch�uluk-o xkom xchi�uk mu stak� slok� stso-
tsil sjol sventa xich� ojtikinel ta anil ti
ja� jun jnasareoe (Nu 6:5). Li jp�el k�op
Ebreo ti nazir, xie ja� chalbe sk�oplal li
uva ti mu�yuk chich� tuch�bel stakinaltak li
ta sk�ak�alil savado o ta Sjabilal Kolebale
(Le 25:5, 11). Toj labal sba ti xi ts�ibabil
li ta lamina ti pasbil ta oro li ta sts�o-
tobil sjol bankilal paleetike: «Te likem ta
stojolal Jeova li k�usi ch�ule». Taje ja� svi-
najeb «ti yak�oj sbaik ta stojolal Diose [eb.
nezer, ti te likem tal li ta k�op nazir]»
(Eks 39:30, 31). Ja� no�ox jech ek li skoro-
nail sjol ajvaliletik ta Israele, nezer sbi ek
(2Sa 1:10; 2Re 11:12; k�elo CORONA; DE-
DICACI

´
ON). Li jtakbol Pabloe laj yal ti mas

lek ti smak sjolik li antsetike ti ja� mu
xlok� venta ti xjuxike, yu�un ti natik sjolike
ja� svinajeb ti jelelik k�ucha�al li viniketike
xchi�uk ja� jech chich�ik ta muk� li yabte-
lik ak�bilik yu�un Diose. Ja� yu�un, li k�usi
chk�anbat li jnasareoetike, mu stak� xjux
sjolik, mu stak� xuch�ik vino mi ja�uk xik�ub-
tas abaik, yu�un chchanubtasatik ti tsots
sk�oplal ti tuk� xak� sbaik ta stojolal Jeova
xchi�uk ti spasik skotol li k�usi chk�anbatike
(1Ko 11:2-16; k�elo CABELLO; COBERTURA
PARA LA CABEZA; NATURALEZA).

Jsa�tik lek li k�usitik k�upil sba ta Vi-
vliae
w05 15/1 paj. 30 par. 2
Li k�usitik tsjak� jk�elvunetike
Li Sansone jnasareo ek, pe mu xko�olaj
k�ucha�al li yantike. K�alal mu�yuk to�ox vo-
k�eme xi albat yu�un jun anjel li sme�e:
«Chachi�in avol, va�un chvok� jun akerem.
Mu me xalok�beik stsotsil sjol, yu�un li
olole jnasareo chk�ot ta stojolal Dios mi
vok�e. Ja� chbeiltasvan sventa spoj lok�el ta
sk�ob jfilisteaetik li Israele» (Ju 13:5). Li
Sansone mu�yuk laj yak� ye stuk, yu�un ja�
t�ujat yu�un Jeova ti xkom ta jnasareoe.
Jnasareo-o chkom ta sjunul xkuxlejal, ja�
yu�un li stuke stak� spik li animaetike,
yu�un mu xko�olaj k�ucha�al li yantike.

